
Ò czim skòlą méwë z rena? 

Ò pòliticë warszawsczi 

Że cos rzeklë w tefałenach 

Że w pùbliczny ba jinaczi... 

 

W Redze żôłnérz zamòrdowôł 

Swòjã córeczkã szesclatną 

Nicht nie uczuł trzôskù doma, 

Czedë jã i psëskò zarżnął... 

 

Pòlicjance z Wejerowa 

Białkã na òstatnëch nogach 

Zdążëlë dotranspòrtowac, 

Cobë szczestlëwie ùrodza... 

 

Òbczas do Słëpska jachaniô 

Mùszi wspòmnąc dlô pòrządkù 

Jesz nie zacza sã kampania 

A ju wisy rzecznik rządu... 

 

A w Lizbónie młodi z Kaszëb 

Zaspiéwelë pò kaszëbskù 

Chrzescëjañsczé promòwanié 

Slôdë z Matinką Swôrzewską... 

 

Leżą lëdzëska na wczasach 

A tu leje jak z wãbórka 

Do robòtë, wej, timczasã 

Przińdze rëgnąc ju òd wtórkù... 

 

Tómk Fópka, Ùstka, 4 zélnika 2023 rokù, gòdz. 5.23 d.p. 

 


